Carol plygain, ar Greece and Troy.
1.

Hil Adda hen, dihunwch o’ch trymder ac o’ch tristwch,

Daeth ichwi fawr ddedwyddwch heddwch hir;

Fe aned ichwi Brynwr yn Arglwydd ac Iachawdwr, 

On’d addfwyn ydyw’n Deddfwr sydd ar dir?

Moliannwch Dduw’r uchelder, trwy’r ddaear rhoes esmwythder,

Ar hyder mwynder mawr, 

Sef Crist i sigo Satan a’n gyrrodd gynt o’r berllan,

Oedd fwynlan wiwlan wawr;

Hwn ydyw’r Tad mwyneiddia’ o Abraham ac o Sara,

Lin Adda ac Efa a gaed;

Gwreiddyn Jacob raddol a Dafydd lin olynol

A golle ei weddol waed.

2.

A’r pwrpas oedd ei eni er cadw dyn rhag colli,

Crist ydyw’n gwir fawrhydi, goleuni gl(n;

Pan oedden gwedi myned i uffern a’i chaethiwed

Trwy Grist ei hun fe’n tynned ni oll o’r t(n;

Iesu Grist a’n galwodd i nofio tyrnas nefodd,

Fe’n lediodd i ffordd l(n

O fysg y drwg a’r dryge, gwlad Satan anian wynie,

O’r magle a’r tonne a’r t(n;

Fo Crist yw Pren y Bywyd, ymborthwn arno hefyd,

On’d hyfryd ydyw hyn?

Ond bwyta o’r ffrwyth santeiddiol cawn fyned yn dragwyddol

At y gweddol Iesu gwyn.

3.

Crist o’i fawr fwyneidd-dra ar ddŵr a gadwodd Noa, 

Fe’n ceidw ni yn yr oes yma rhag dalfa dynn;

Crist yw ysgol Iago o’r nef i’r ddaear gryno,

Mae’n ddigon hawdd ei dringo, gwnawn hwylio hyn;

Crist yw’r proffwyd mwynlan o fynwes Duw ei hunan

A golle ei wiwlan waed;

Crist yw’r sarff bres hawddgar i ’mendio briwie’r neidar

Yn gynnar yma a gaed;

[





]

Ac eneidie dynion  dwys,
Neu’r neb sy ( meddwl trymllyd a gobaith gwan yn yr ysbryd

Dan benyd a mawr bwys.

4.

Ym Methlem fe gaed gweled y dull a’r modd y ganed

Crist yr Oen bendiged yn gowled gu;

Esgorwyd ef mewn beudy pryd nad oedd lle na llety

Na gwragedd i’w ymgeleddu, felly a fu;

Roedd ef yn Dduw’r mawrhydi cyn bod na haul na goleuni

Ac newydd eni yn ddyn, 

A Mair ei fam l(n berffeth lle cafodd ei chnawdolieth

Oedd eneth lanwedd lun;

Dedwydda’ oedd Mair o’r merched fod Brenin ne’ ar ei harffed, 

Gwnawn gofio ei fwyned fe;

Yn Dduw, yn ddyn roedd yno, ein Crist cadd ei groeshoelio,

Cawn drwyddo nofio i’r ne’.

5.

Llu o’r gl(n angylion a ganodd hymne mwynion

I Dduw yn y goruchafion wiwlon wawr,

A chyn i’r dydd gael torri danfonodd Duw gwmpeini

O fugeilied i’w addoli a’i foli’n fawr;

Fe lewyrchodd seren ole yn y dwyren hynod orie

Uwch rhai fu ar droee yn drist;

D(i’r doethion wŷr wrth honno (’u anrhegion union yno

Â groeso i Iesu Grist;

Caen’ weled yno eu Ceidwad, eu proffwyd a’u offeiriad

Wedi dwad cyn y dydd

Yn frenin mawr santeiddiol i ledio pawb o’i bobol

I’r briffordd rasol rydd.

6.

Yn y cynfyd Crist oedd Alffa, diderfyn hynod yrfa,

Crist yr awr ddiwedda’ yw’r Omega mawr;

Crist sy’n cadw’r agoriad, gobeth, ffydd a chariad,

Dedwydd oedd llewyrchiad ei wiwrad wawr;

Pelican cariadus yw Crist a’i ddwyfron glwyfus

Sy’n rhoddi ei weddus waed;

Yn ymborth i’w blant bychen oedd gynt yn feirw gelen 

Rhoes druen eto ar draed;

Nid alle offryme poethion na’r seintie a’r holl angylion

Wneud inni yn fwynlon fyw

Ond Crist yw’r donie (credwch), yn rhwyddedd gwnaeth yr heddwch

A’n dedwyddwch gyda Duw.

7.

Crist heb sant na santes, na chymorth dyn na dynes,
A’n dygodd i gael lloches i’w fynwes fwyn; 

Crist yr Oen bendiged yn unig a groeshoelied,

Tros gyflwr pechaduried bu’n galed gŵyn;

Crist yr Oen difryche fu farw tros bechode

A’n beie ni yn y byd;

Roedd ef o’r nef a’r ddaear yn Dduw, yn ddyn ffyddlongar,

Yn Brynwr claear clyd;

Nid neb ond Crist ei hunan a’n tynnodd ni o law Satan

Oedd lydan iawn ei le;

Heb Grist nid eill un teulu na symud na llefaru,

Ymrown i’w garu i gyd.

8.
Nid eill ’r un gŵr bonheddig heb enw Crist yn unig

Mo’n rhwystro ni yn golledig unig awr;

Nid eill y brenin mwya’ mo’r cychwyn i ryfela

Heb alw ar Grist  yn gynta’ a’i wiwdda wawr;

I Grist rym ni yn dylodion, trwy degwch Crist mae digon

O foddion inni i fyw; 

Nid oes i ni yn dragywydd i’n caru a’n dwyn o’n cerydd

Ond un Mab dedwydd Duw;

Er derbyn aur ac arian, a thai a thir mawr llydan,

Bydd fychan inni’r fael;

Ond Crist yw’r briffordd unig i’r nefoedd fendigedig,

A ’chydig sy’n ei chael.

9.

Fe aned Crist yn llawen y pumed dydd ar hugen

O Ragfyr yn y plygen, diben da,

A’i oedran yn ddiame wyth ugen, wyth o ddege

O flynyddoedd, mor flin adde’ clwyfe cla’;

Pymtheg blwydd ar hugen bum waith sydd eto i’w gorffen

Yn llawen yn eu lle;

Duw, trefna i ni gymdeithas ein Harglwydd a’n Meseias

Yn addas yn y ne’; 

Mae’r dydd i’n galw i gyfri’ yn agos, hawdd mynegi,

Mae’r byd anheini yn hen;

Ymbaratown, rai mwynedd, cawn goron ei drugaredd

Trwy amynedd oll, Amen.

Carol Plygen ar Greece & troy.

1.

Hil Adda Hen Dehunwch och trymder

Ag och trisdwch Daeh I chwi fawr

Ddedwddwch Heddwch Hir

fe Aned I chwi Brynwr yn Arglwydd

ag Iachawdwr ond Addfwyn ydiw

n Deddfwr Sydd ar Dir

Molianwch Dduw r Uchelder trwy r Dda[ ]

Rhoes Esmwythder ar hyder mwynder mawr 

Sef crist I Sigo Sattan an gyrodd gynt or

Berllan oedd fwynlan wiwlan wawr

Hwn ydiw r tad mwyneiddia

o Abraham ag o Sara lin adda ag Efa gaed
gwreiddin Jacob Rhaddol a Dafydd 

lin olynol a golle i weddol waed

2.

ar pwrpas oedd Ei Eni er cadw Dyn

Rhag colli Crist ydiw n gwir fawrhydi

goleni glan pan oedden gwedi myned

I Uffern a chaethiwed trwy grist i hyn 

fe an tyned ni oll or tan

Iesu grist an galwodd i Nofio tyrnas nefodd

fo an Lediodd I fordd Lan

o fysg y Drwg ar Dryge gwlad Sattan

anian wnie or magle or tone ar tan

o Crist Iw pren y Bowyd ymborthwn arno

Hefyd ond hyffryd ydiw hynn

ond bwyta or frwyth Santeiddiol cawn

fyned yn Dragwyddol at y gweddol Iesu gwyn

3.

Crist oi fawr fwyneidd dra ar dwr y gadwodd

Noah fo an ceidw ni yn yr oes yma

Rhag Dalfa Dyn Crist Iw r ysgol Iago

or Nef Ir Ddauar gryno mae n Ddigon 

Hawdd ei Dringo gwnawn hwilio Hyn

Crist Iw i proffwyd mwynlan o fynwes

Duw I hynan a golle I wiwlan waed

Crist Iw r Sarph Bres Howgar

I mendio briwie yr Neidar yn gynar yma a gaed

Ag Eneidie Dynion Dwys

Ne yr Neb Su a meddwl trymllyd

a gobeth gwan yn yr Ysbryd

Dan benyd a mawr Bwys

4.

Ymethlem fe gaed gweled y Ddyll ar

modd a ganed Crist yr oen Benddiged

yn gowled gu. Esgorwyd Ef mewn Beudy

pryd nad oedd lle na Llettu

Na gwagedd Iw ymgleddu fellu a fu

Rhoedd Ef yn Dduw r mawrhydi

Cin Bod na Haul na goleini ag newydd Eni yn Ddyn

A Mair Ei fam lan Berffeth lle cafodd

Ei chnawdolieth oedd Ei Eneth Lanwedd lyn

Dedwdda oedd mair or merched

fod Brenin ne ar i Harphed gwnawn gofio

Ei fwyned fe yn Dduw yn Ddyn r edd ono
yn Crist Cadd Ei groeshoilio

cawn Dwyddo Nofio Ir Ne

5.

Lly or glan Angylion a ganodd Humne

mwinion I Dduw yn y gorchufion wiwlon waw[ ]

A chin Ir Dydd gael tori Danfonodd Duw

gwmpeini o figeilied Iw addoli ai foli n fa[ ]

fe lewrchodd Seren ole yn y Dwyren hynod orie
Uwch rhai fu ar Droue yn Drist

Doe r Doethion wyr wrth Hono ai anrhegion

Inion ono a Grouso I Iesu grist

Caen weled ono I Ceidwad I proffwyd ai Affeiried

wedi Dwad cin y Dydd yn frenin mawr  

Santeiddiol I Ledio pawb oi bobol

Ir Briffordd Rasol Rydd

6.

yn y cynfyd crist oedd Alpha di Derfyn

Hynod yrfa crist yr awr Ddiwedda Iw r omega ma[ ]

Crist Sy yn cadw r agoriad gobeth ffydd

a Chariad Dedwydd oedd llewrchiad i wiwrad [

Pelican Cariadys Iw crist ai Ddwufron glwyfys

Sy n Rhoddi I weddys waed

yn ymborth Iw Blant Bychen oedd gynt

yn feirw gelen rhoes Drien nhw Etto ai Draud

Nid alle offryme poethion nar Seintie

ar Holl Angylion wneud Ini yn fwynlol fyw

ond Crist Iw r Donie credwch yn Rhwyddedd

gwnaeth yr Heddwch

an Dedwddwch gida Duw

7.

Crist heb Sant na Santes na chymorth

Dyn na Dynes an Dygodd I gael Lloches

Iw fynwes fwun, crist r oen Benddiged

yn Inig a groushoilied tros gyflwr

pechadiried Bu n galed gwyn

Crist yr oen Difryche fy farw tros Bechode

An Beie ni yn y Byd. Roedd Ef or Nef

Ar Ddauar yn Dduw yn Ddyn fyddlongar

yn brynwr Clauar Clyd

Nid Neb ond Crist I hynan an tynodd

ni o Law Sattan oedd lydan Iawn i Le

Heb Crist Neb Eill yn teulu

Na Symud na llafaru ymrown iw garu I gid

8.

Nid Eill yr yn gwr Bonheddig heb Enw

crist yn Inig mon Rhwsdro ni yn

golledig Inig awr Nid Eill y Brenin mwy[ ]

mor cochwyn I Rhyfela heb alw ar grist 

yn gynta ai [ ] wawr

I grist yr ym ni yn Dylodion

trwy Degwch crist mae Digon o foddion ini fuw 

Nid oes I ni yn Dragowyd In caru 

an Dwyn on Cerydd ond yn mab Dedwydd Duw

Er Derbyn aur ag arian a thai a thir

mawr Llydan Bydd fychan Ini r fael

ond crist Iw r briffordd Inig Ir Nefodd 

fendigedig a chydig Su n I Chael

9.

Fe Aned crist yn llawen ym pymed

Dydd ar Higien o Rhagfyr yn y Plygen

Diben Da ai oedran yn Ddia ame

Wyth Igen wyth o Ddege o flynyddodd

mor flin adde clwyfe Cla

Pymtheg Blwydd arhigen bym waith

Sydd Etto Iw gorphen yn llawen yn i lle

Duw trefna I ni gymdeithas

Ein Harglwydd an meseias yn addas

yn y Ne Mae r Dydd In galw I gyfri

yn agos Hawdd menegi mae r byd

yn Hyni yn Hen, ymbaratown rhai 

mwynedd cawn goron I Drigaredd

trwy amynedd oll AMEN

Hugh Jones ai Cant

Y testun

Llsgr. a gopïwyd yn bennaf rhwng 1778 ac 1816.

